
Fræðslumiðstöð atvinnulífsins leitaði til Knáar um gerð könnunar meðal félagsmanna sinna. 

Ákveðið var að hafa samband við alla sem setið höfðu námskeiðin Aftur í nám og Skref til 

sjálfshjálpar í ritun og lestri, frá árinu 2004 og fram á vor 2009. Öllum þátttakendum var sent 

bréf (viðauki III) þar sem tilgangur könnunarinnar er útskýrður. Einnig fylgdi spurningalisti 

með ef þátttakendur vildu kynna sér hann fyrirfram. Í kjölfarið var hringt í alla og 

spurningarnar lagðar fyrir þá í síma. Könnunin fór fram frá miðjum ágúst fram í miðjan 

september 2009. Eftir að könnuninni lauk voru tekin 10 djúpviðtöl við þátttakendur á þremur 

stöðum á landinu, höfuðborgarsvæðinu, í Borgarnesi og á Sauðárkróki. Í djúpviðtölunum var 

leitast við að fá ítarlegri upplýsingar um atriði sem fram komu í könnuninni.  

Könnunin var tilkynnt til Persónuverndar.  

Heimtur voru góðar í könnuninni, 372 einstaklingar svöruðu, eða rösklega 70% af þýðinu. Í 

töflunni hér að neðan eru ítarlegar upplýsingar um heimtur. Af heildinni voru 85,1% þeirra 

sem svöruðu í Aftur í nám, en 14,9% í Skref til sjálfshjálpar í ritun og lestri. Karlar voru 48% 

svarenda og konur 52%. Hópnum er skipt uppí þrennt eftir því hversu gamlir þátttakendur 

voru þegar þeir sátu námskeiðið. Tæplega 35% hópsins var 30 ára eða yngri þegar hann 

sat námskeiðið, 38,5% var 31-45 ára og tæplega 27% voru eldri en 45 ára.  Þátttakendur 

tóku námskeiðið víðsvegar um landið í 10 símenntunarmiðstöðvum. Rúmlega 53% 

þátttakenda hefur setið námskeiðin á vegum Mímis, rúmlega 11% á vegum Símeyjar en 

færri annars staðar.  

Skýrslunni er skipt upp í nokkra kafla. Fyrst eru helstu niðurstöður  könnunarinnar raktar og í 

kaflanum þar á eftir er hver spurning greind ítarlega. Í kafla þrjú eru dregnar saman helstu 

niðurstöður úr djúpviðtölunum og í síðasta kaflanum er svo ítarlega farið ofaní djúpviðtölin 

hvert og eitt.  

Við hverja spurningu er tíðnitafla og krosskeyrsla þar sem keyrt er eftir helstu breytum. Í 

texta við sumar spurningarnar er einnig talað um fleiri krosskeyrslur. Við úrvinnslu á 

gögnunum voru notuð marktektarpróf. Marktekarpróf eru notuð til að meta hvort hægt sé að 

alhæfa mun sem greinist milli hópa í úrtaki yfir á þýði, þ.e. allan hópinn sem verið er að 

kanna. Ef munur milli hópa í úrtaki greinist tölfræðilega marktækur, má með 95% vissu 

álykta að munur sé einnig á hópunum í þýðinu. Ef munurinn er ekki tölfræðilega marktækur 

er ekki hægt að álykta að einhvern munur sé á viðeigandi hópum í þýði. 

Notast var við marktektarprófin kí-kvaðrat (Chi-square), þegar greindur var munur á 

hlutföllum milli hópa, og dreifigreiningu (ANOVA), þegar greindur var munur á meðaltölum 

hópa. Ávallt var miðað við alfa mörkin 0,05, þ.e. 95% vissu. 

 Aftur í nám Skref til sjálfshjálpar 

   í ritun og lestri 

Úrtak /þýði 462 72 

Búsettir erlendis 16 1 

Höfðu ekki sótt námskeið 8 2  

Endanlegt úrtak 438 69 

Svör 317 55 

Neitanir 26 5 

Náðist ekki í 98 9  

Svarhlutfall 72,4% 79,7% 

 

Reykjavík, 15. nóvember 2009 

Með þökk fyrir gott samstarf, 

 

Þóra Ásgeirsdóttir 

Mikil ánægja er meðal þátttakenda með námskeiðin sem spurt var um. Þótt þátttakendur á 
námskeiðinu Skref til sjálfshjálpar í lestri og ritun séu örlítið ánægðari en hinir sem tekið hafa Aftur í 
námn, er munurinn ekki marktækur.  Næstum 97% þeirra sem svörðu segjast vera frekar eða mjög 
ánægðir. Aðeins tveir þátttakendur eru óánægðir. Hvergi er marktækur munur á þeim hópum sem 
skipt er eftir.  

Það kom mjög vel fram í djúpviðtölunum hversu mikið þessi námskeið hafa gefið þátttakendum og 
eflt þá á marga lund. 

Næstum fjórir af hverjum fimm segja að námskeiðin hafi komið að frekar eða mjög miklu gagni fyrir 
þá. Sjö prósent segja að námskeiðið hafi komið að litlu gangi og tæplega 1% að það hafi ekki komið 
að neinu gagni.  

Þeir sem taka námskeiðið hjá Mími telja að það hafi komið að meiri notum en þeir sem taka 
námskeiðin annars staðar. Ekkert í gögnunum bendir til að námskeiðin hjá Mími séu á einhvern hátt 
betri en annarsstaðar og því er líklegasta skýringin sú að tækifæri sem bjóðast eftir námskeiðin séu 
fleiri fyrir hópinn  á höfuðborgarsvæðinu en á landsbyggðinni. 

Stærsti hópurinn, eða rösklega 61%, segir að námskeiðin hafi engu breytt varðandi tækifæri. Hin tæplega 39% 
segja að námskeiðin hafi orðið til að fjölga tækifærum þeirra í starfi.  

Hér kemur fram að þeir sem tóku námskeiðið Aftur í nám, þeir sem eru 45 ára og yngri og hafa tekið námið á 
höfuðborgarsvæðinu, telja að það hafi komð að meira gagni en viðmiðunarhópar. Þetta styður það sem fram 
kom í spurningunni á undan að tækifærin séu fleiri fyrir þennan hóp á höfuðborgarsvæðinu því Mímir hefur 
einungis kennt Aftur í nám. 

Rúmlega 32% segjast hafa séð auglýsingu og þess vegna drifið sig á námskeiðin en þriðjungur segir að vinur, 
fjölskyldumeðlimur eða starfs- og námsráðgjafar hafi bent sér á námskeiðið. Orðspor námskeiðanna virðist mjög 
mikilvægt því margir mæla með því og einnig rýmar það við aðrar niðurstöður að þátttakendur þurfi hvatningu ti 
að drífa sig af stað.  

Næstum 65% segjast hafa nýtt sér aðferðirnar sem kenndar voru á námskeiðinu vel eftir að þeir luku námi, 
þar af tæplega 17% mjög vel. Á hinn bóginn segist innan við fimmtungur hafa nýtt þær mjög eða frekar illa. 
Þeir sem sátu námskeiðið Skref til sjálfshjálpar hafa marktækt betur nýtt sér aðferðirnar eftur að náminu lauk 
en þeir sem sátu Aftur í nám.   

Það skiptir töluverðu máli að fólk noti aðferðirnar því þeir sem það gera hafa marktækt aukið sjálfstraust sitt 
meira, þeim líður betur með sína örðugleika, tækifærum þeirra hefur fjölgað meira og námið hefur komið þeim 
að meira gagni en hjá viðmiðunarhópum. 

Meira en þrír af hverjum fjórum notar eitthvað af aðferðunum enn í dag. Þeir sem sátu námskeiðin á síðustu 
tveimur árum nota frekar eitthvað af aðferðunum fremur en þeir sem sátu námskeiðið fyrr. Það er áhyggjuefni 
ef það er svo að eftir því sem tíminn líður þá minnkar notkun manna á aðferðunum. 

Hér að ofan sést hvaða aðferðir hópurinn notar burtséð frá því hvaða námskeið hann sat. Þar sést að aðferðir 
við að halda athygli, aðferðir við slökun og lestraræfingar eru þær aðferðir sem flestir nefna. Þetta eru allt 
aðferðir sem kenndar eru í námskeiðinu Aftur í nám. Á næstu síðu eru aðferðirnar sýndar eftir því hvaða 
námskeið þátttakendur sátu. Þá eru þetta þeir þrír þættir sem flestir sem sátu námskeiðið Aftur í nám nefna. 
Hinir sem sátu Skref til sjálfshjálpar segjast oftar nota allar aðferðirnar. Í djúpviðtölunum kom fram hjá þeim sem 
setið höfðu Skref til sjálfshjálpar að þeir notuðu talsvert þær stafsetningaræfingar sem kenndar voru.  

Meira en helmingur þátttakenda nefnir tímaleysi þegar spurt er um ástæðu þess að aðferðirnar eru ekki notaðar 
og rösklega 31% segist ekki hafa náð að tileinka sér aðferðirnar. Í djúpviðtölunum kom vel fram að þátttakendur 
höfðu farið heim með góð áform um að æfa sig og tileinka sér þannig betri vinnubrögð. Minna varð um efndir. 
Sérstaklega töluðu margir um leirinn sem hafði hjá flestum legið hreyfingalaus eftir námskeiðið. Greinilegt er að 
fólk þarf frekari hvatningu ef það á að ná að tileinka sér aðferðirnar og nýta þær betur að námskeiði loknu.    

Meira en 85% segja að þeim líði betur eftir námskeiðið varðandi lestrar- og eða skriftarörðugleika sína. Í 
djúpviðtölunum kom berlega fram að það að hitta fólk sem var í svipuðum sporum og fá skýringar á því hver 
vandinn væri var gífurlega mikilvægt. Mjög stór hluti hópsins hafði í gegnum alla skólagöngu enungis fengið þau 
skilaboð að hann gæti ekki lært, því var kærkomið fyrir fólk að heyra að þau væri ekki „tossar“. 

Þeir sem sótt hafa námskeiðið á höfuðborgarsvæðinu líður marktækt betur eftir námskeiðin með sína lestrar- og 
skriftarörðugleika en hinum sem tóku námskeiðið utan höfuðborgarsvæðins. Einnig kemur fram að með auknu 
sjálfstrausti líður fólki betur með lestrar- og skriftarörðugleikana.   

Næstum fjórir af hverjum fimm segja að námskeiðið hafi aukið sjálfstraust þeirra, aðrir,utan einn, segja að það hafi 
engu breytt. Þeir sem tóku námskeiðið fyrir árið 2008 segja í meira mæli að sjálfstraustið hafi aukist fremur en þeir 
sem sátu námskeiðið á síðasta ári og þessu. Hér eru tvær skýringar líklegar. Annars vegar að það taki þátttakendur 
nokkurn tíma að átta sig á því hversu miklu máli þetta skiptir oghins vegar að ástandið í þjóðfélaginu hafi þarna 
áhrif. Þeir sem hafa aukið sjálfstraust sitt mikið eru líklegri til að fara í eða stefna á frekara nám. 

Í djúpviðtölunum kom mjög greinilega fram hversu mikil áhrif námskeiðin höfðu haft á sjálfstraust þátttakenda. 
Nokkrir sögðu að þó að þeir hefðu ekki fengið neitt annað út úr námskeiðunum þá hefðu þau samt verið erfiðisins 
virði.  

Þrír af hverjum fimm lesa meira eftir að þeir fóru á námskeiðið en áður. Fram kom í samtölum við þátttakendur 
að margir þeirra hafa lesið lítið og sumir nánast ekkert árum saman. Þó svo að ekki liggi fyrir upplýsingar um 
hversu mikið meira þátttakendur lesa er ljóst að lestur hópsins hefur aukist. Í djúpviðtölunum kom fram að 
sumir höfðu aldrei lesið sér til skemmtunar fyrr en eftir námskeiðið. 

Rösklega 18% segjast hlusta meira á hljóðbækur en þeir gerðu áður. Hvergi er marktækur munur milli hópa. Þó 
virðist vera tilhneiging í þá átt að eldri hóparnir hafi aukið meira hlustun á  hljóðbækur meðan þeir sem yngri auka 
meira lestur. Þessi munur er þó ekki marktækur.  

Rúmlega 11% notar meira rafrænan upplestur, svo sem talgervla, Vefþulu eða Daisy diska eftir námskeiðið. 
Það er helmingi algengara að þeir sem farið hafa á námskeiðið Skref til sjálfshjálpar noti rafrænan upplestur 
meira en þeir sem sóttu Aftur í nám. Skýringin gæti verið sú að meiri áhersla sé lögð á rafrænan upplestur í 
Skref til sjálfshjálpar. Önnur skýring væri hugsanlega sú að þeir sem fóru í Aftur í nám hefðu notað rafrænan 
upplestur í meira mæli fyrir námskeiðin, en það kom a.m.k. ekki fram í viðtölunum. Frekar að þátttakendur nýti 
sér alls ekki þann kost. Margir vissu hreinlega ekki hvað var verið að spyrja um. 

Tæplega 32% segjast hafa aukið notkun leiðréttingaforrita eftir námskeiðin. Þeir sem fóru á námskeiðið eftir 
þrítugt eru líklegri til að hafa aukið notkun leiðréttingaforrita en þeir sem voru yngri en þrítugir. Líklegt er að þeir 
sem yngri eru hafi í meira mæli notað leiðréttingaforrit fyrir námskeiðin þar sem sá hópur hefur alist upp við þau.  

Næstum 61% þátttakenda segjast skrifa meira eftir að þeir fóru á námskeiðin. Þeir sem sátu námskeiðin 
2004-2007 eru líklegri til að hafa aukið skriftir en hinir. Mjög vel kom fram í djúpviðtölunum  að þátttakendur 
höfðu reynt að sleppa við að skrifa í gegnum lífið. Margir sögðust hafa tekið þann kost að reyna að skrifa illa 
svo að stafsetningarvillur væru ekki eins áberandi. Sumir sögðu að það hefði verið mjög erfitt að þurfa 
skyndilega að fara að skrifa tölvupósta þar sem ógjörningur var að leyna stafsetningu. Það er því mikill sigur 
fyrir þátttakendur að auka skriftir. 

Þátttakendur leggja mikla áherslu á að námið telji til eininga í framhaldsskóla. Flestir þeirra sem sögðu að það 
skipti litlu eða engu máli voru að tala um að það skipti ekki máli fyrir þá persónulega þar sem þeir ætluðu ekki í 
framhaldsskóla. Í flestum tilvikum var um eldra fólk að ræða. Þetta kemur líka fram í greiningunum þótt munurinn 
sé ekki nægjanlega mikill til að vera marktækur.  

Í þessari spurningu var spurt opið um hugmyndir að því að bæta stöðu fullorðinna. Rúmlega 
helmingur svarenda nefndi eitthvert atriði, sumir eitt en aðrir mörg. Hlutfallstölur eru byggðar á þeim 
sem nefndu eitthvert atriði. Þannig nefndu tæplega 24% þeirra sem eitthvað nefndu að auka þyrfti að 
tekið væri tillit tilnemenda eða þeim hjálpað í skólakerfinu.  

�

Allir nema þeir sem luku náminu á árinu 2009 voru spurðir hvort þeir hefðu farið í frekara nám. Næstum 55% 
höfðu farið í frekara nám, en á næstu síðu kemur fram hvers konar nám fólk hefur sótt. Þeir sem hafa farið í 
Aftur í nám hafa frekar farið í frekara nám, en rétt er að taka fram að það námskeið hefur verið kennt lengur. 
Konur fara frekar í nám en karlar og frekar þeir sem voru undir þrítugu þegar þeir sóttu námskeiðin. Þeir sem 
hafa sótt námskeiðin á höfuðborgarsvæðinu hafa í meira mæli en þeir sem setið hafa námskeiðin á 
landbyggðinni farið í frekara nám.  

Þeir sem sögðust hafa farið í frekara nám voru spurðir áfram, hvers konar nám. Rösklega tveir af hverjum fimm 
hafa farið í framhaldsskóla og önnur rösklega 14% í iðnskóla. Rösklega 14% hafa farið í háskóla en aðrir hafa 
tekið styttri námskeið eða styttra réttindanám.  

Það er nokkur munur á hópunum varðandi frekara nám. Þannig hafa allir þeir sem hafa farið í háskólanám sótt 
námskeiðið Aftur í nám, en þeir sem tekið hafa Skref til sjálfshjálpar eru líklegri til að sækja styttra nám eða 
réttindanám. Hluti skýringarinnar gæti falist í því að Skref til sjálfshjálpar er einungis kennt á landsbyggðinni, en 
meira úrval er af námi á höfuðborgarsvæðinu. Konur eru líklegri til að fara í framhaldsskóla og háskóla en karlar 
í iðnám og styttra nám. Þeir sem yngri eru eru líklegri til að fara í framhaldsskóla en þeir sem tóku námskeiðin 
þegar þeir voru orðnir eldri eru líklegri til að fara í styttra nám. Ekki er þó munur á sókn í háskóla eftir því á hvaða 
aldri fólk fór á námskeiðin.   



�

�

� � �, �

�

,7*�4����������
����������
���

�

�

Allir voru spurðir þessarar spurningar, en 14% sögðust ekki vita hvort framtíðin bæri í skauti sér frekara nám. Af 
hópnum sem svaraði voru þrír af hverjum fimm sem ætluðu í frekara nám, næstum 22% eru þegar í námi en 
restin hyggur ekki á frekara nám.  

Það eru frekar þeir sem tóku Aftur í nám sem ætla í frekara nám. Konur eru frekar en karlar í námi nú þegar, en 
svipað hlutfall kynjanna ætlar ekki í frekara nám. Eftir því sem fólk fer eldra á námskeiðin því ólíklegra er það til 
að ætla í frekara nám, og það eru frekar þeir sem búa á höfuðborgarsvæðinu sem ætla í frekara nám.  

Þegar spurningarnar um nám eru skoðaðar saman kemur í ljós að einungis tæplega 16% allra sem svöruðu eru 
ákveðnir í að ætla ekki í frekara nám og hafa ekki farið í frekara nám. 

Tæplega 10% vita ekki hvaða nám þeir ætla í. Af þeim sem hafa um það hugmyndir ætla u.þ.b. þrír af hverjum 
fimm í framhaldsskóla eða háskóla en aðrir í styttra nám. 

Karlar ætla frekar í iðnnám en konur í framhaldsskóla eða háskóla. Þeir sem voru undir þrítugu þegar þeir tóku 
námið ætla í meira mæli í lengra nám en hinir sem voru eldri.  

Næstum 83% vilja sækja námskeið sem væri framhald þess sem þau höfðu þegar sótt. Hvergi kom fram 
marktækur munur á hópum.  

Rannsóknir sýna að hlutfall þeirra sem ætla sér að sýna ákveðna hegðun er yfirleitt ofmetið. Það er því ekki 
líklegt að 83% myndu sækja framhaldsnámskeið. Á hinn bóginn kom skýrt fram hjá þátttakendum í 
djúpviðtölunum hversu mikil þörf væri á að taka upp þráðinn þar sem skilið var við. Það voru t.d. flestir sem 
töluðu um að þá vantaði aðstoð við að koma sér aftur af stað t.d. í leirnum eða við aðrar aðferðir.  



�

�

� � �� �

�

,-*�(���������������
� �
��
��&�
���������

�

�

�

�

Níu af hverjum tíu hafa tekist á við námsörðugleika. Hærra hlutfall þeirra sem tóku námið á höfuðborgarsvæðinu 
höfðu tekist á við námsörðugleika og hærra hlutfall þeirra sem tóku námið fyrir árið 2008.  

Í djúpviðtölunum kom ítrekað fram að þeir sem hafa átt við læsisvanda að etja hafi fengið þau skilaboð frá 
skólum að þau væru „tossar“. Fæst fengu einhverja aðstoð eða hjálp; einungis var litið svo á að lágar einkunnir 
væru merki um heimsku. Margir voru þeim degi fegnastir þegar þeir gátu sagt skilið við skólann og höfðu ekki 
farið í neitt nám eftir það fyrr en þeir fóru á annað hvort námskeiðið sem hér er til umræðu.  

Hæst hlutfall hefur tekist á við læsisvanda þegar spurt er um mismandi vanda hópsins. Næstum 86% þeirra sem 
svöruðu höfðu tekist á við læsisvanda. Hærra hlutfall þeirra sem yngri eru þegar þeir sækja námskeiðið, hærra 
hlutfall þeirra sem sátu námskeiðið fyrir árið 2008 og hærra hlutfall á höfuðborgarsvæðinu en viðmiðunarhópa. 

Í viðtölunum kom fram að læsisvandinn er mjög mismunandi hjá mismunandi fólki. Allt frá því að vera fremur lítill 
þannig að einstaklingurinn er einungis seinlæs uppí að fullorðið fólk sé nánast ólæst. Í öllum tilvikum hefur 
vandinn haft mikil áhrif á líf fólksins.  

Þrír af hverjum fjórum hafa tekist á við skrifblindu. Hvergi er marktækur munur eftir hópum. 

Mun færri hafa tekist á við talna- eða reikniblindu, eða tæplega 37%. Oft kom fram í viðtölunum að reikningur 
hefði ekki verið vandamál í skóla og greinilegt var að sumum fannst þeir ekki hafa notið sannmælis í stærðfærði 
vegna lestrarörðugleikanna.  

Konur sögðu í meiri mæli en karlar að þær hefðu tekist á við talna- eða reikniblindu.  

Næstum 55% þátttakenda hafa verið lagðir í einelti. Fleiri á landsbyggðinni en á höfuðborgarsvæðinu hafa orðið 
fyrir einelti. Þessar tölur benda til þess að meira en annar hver einstaklingur sem á við lestrar- eða skriftavanda 
að etja sé lagður í einelti. Hér verður einnig að hafa í huga að einungis er um þann hóp að ræða sem hefur sótt 
sér hjálp með því að sækja námskeið. Ekki er ósennilegt að hópurinn sem ekki kemur á námskeið sé enn verr 
staddur þó að engar upplýsingar séu um það í þessari rannsókn. 

Ekki var spurt hvers konar einelti eða hvenær fólk lenti í þessu einelti. Í djúpviðtölunum kom fram að bæði hefði 
verið um að ræða einelti af hálfu jafnaldra og einelti af hálfu kennara og jafnvel skólayfirvalda.  

Rösklega 46% hafa tekist á við ofvirkni, athyglisbrest eða hvoru tveggja. Hærra hlutfall karla en kvenna hefur 
tekist á við ofvirkni, athyglisbrest eða hvoru tveggja.  

Algengt var að fólk talaði um það í viðtölunum hversu erfitt það ætti með að halda athygli og hve lítið þyrfti til að 
trufla það ef það væri að reyna að einbeita sér.  

Meira en fjórir af hverjum fimm hafa tekist á við einbeitingarskort. Einungis er marktækur munur þegar skoðað er 
hvort hópurinn hafi tekið námskeiðin á höfuðborgarsvæðinu eða á landsbyggðinni. Fleiri á höfuðborgarsvæðinu 
glíma við einbeitingaskort en þeir sem tekið hafa námskeiðin utan þess.  

Næstum 52% segjast hafa tekist á við þunglynd eða depurð. Konur frekar en karlar.  

Í töflunni hér að neðan kemur fram hversu mörg af framangreindum atriðum þátttakendur hafa tekist á 
við. Þetta eru: 

·  Námsörðugleikar 

·  Læsisvandi 

·  Skrifblinda 

·  Reikni- eða talnablinda 

·  Einelti 

·  Ofvirkni og/eða athyglisbrestur 

·  Einbeitingaskortur 

·  Þunglyndi eða depurð 

�

�

Um 23% þátttakenda hafa glímt við sex af ofantöldum vandamálum og svipað hlutfall við fimm þeirra. Rösklega 
17% hafa glímt við öll atriðin nema eitt en tæplega 5% við öll. Einungis 7% hafa einungis tekist á við tvö atriði 
eða færri. Það er því greinilegt að þessi hópur hefur ekki einungis tekist á við læsis – eða skriftarvanda heldur 
virðast ýmis önnur vandamál fylgja með. Hvort hins vegar er um að ræða afleiðingu eða orsök er ekki 
viðfangsefni þessarar könnunar. 

Þetta rímar á hinn bóginn mjög vel við þær upplýsingar sem fram komu í djúpviðtölunum. Þar sögðu 
þátttakendur frá því hversu margir þessara kvilla hefðu fylgt viðkomandi frá unga aldri.  

Tveir af hverjum þremur sögðust hafa verið greindir lesblindir. Þetta er um 77% þeirra sem segjast hafa tekist á 
við læsisvanda. Það virtist á hinn bóginn vera á reiki hjá sumum hvort þeir hefðu verið greindir eða ekki. Nokkrir 
sögðust hafa verið greindir erlendis en sú greining væri ekki viðurkennd hérlendis. Hærra hlutfall þeirra sem 
setið hafa Aftur í nám segjast hafa verið greindir. Þeir sem sátu námskeiðin fyrir þrítugt, þeir sem búa á 
höfuðborgarsvæðinu hafa fengið greiningu í meira mæli og einnig þeir sem tóku námskeiðið fyrir 2008. 

Um 30% segjast hafa verið greindir skrifblindir, eða um 39% þeirra sem tekist hafa á við skrifblindu. Það er 
sama er uppá teningnum hér og varðandilesblindu, þ.e. að sumir eru ekki alveg vissir um greiningu. Eftir því 
sem fólk situr námskeiðin yngra því líklegra er það til að hafa verið greint skrifblint og einnig ef það sat 
námskeiðin fyrir 2008. Það bendir til þess að fólk fari í greiningu í kjölfar námskeiðanna. 

Einungis tæplega 9% segjast hafa verið greindir talna- eða reikniblindir. Þetta er 24% þeirra sem segjast hafa 
tekist á við talna- eða reikniblindu. Eftir því sem þátttakendur eru yngri þegar þeir sitja námskeiðin því líklegri eru 
þeir til að vera greindir og einnig fremur þeir sem búa að höfuðborgarsvæðinu en á landsbyggðinni. 

Í viðtölunum kom ítrekað upp að fólk ætti í vandræðum með tölur en svo virtist vera sem margir áttuðu sig ekki á 
að hér væri um sérstakt fyrirbrigði að ræða.  

Rösklega 16% hafa verið greind með ofvirkni og/eða athyglisbrest, eða rösklega 36% þeirra sem hafa tekist á 
við annað hvort eða hvorutveggja. Karlar eru greindir í meira mæli og einnig þeir sem yngri eru.   

Rösklega 26% hópsins hafði verið greindur þunglyndur. Það var eina greiningin sem þátttakendur voru allir 
vissir um hvort þeir hefðu farið í eða ekki. Þetta er rúmlega helmingur hópsins sem segist hafa tekist á við 
þunglyndi eða depurð. Konur eru frekar greindar en karlar en annars staðar kemur ekki fram marktækur munur 
milli hópa.    

Hæst hlutfall þátttakenda hefur fengið eina greiningu, eða þriðjungur.  Þar af hafa tæplega 24% einungis fengið 
greiningu á lesblindu. Rúmlega 27% hafa fengið tvær greiningar en algengast er að þátttakendur fái  greiningu á 
skrif- og lesblindu, eða tæplega 13%. Svo fækkar í hópunum þegar greiningunum fjölgar, en einungis tveir 
þátttakendur höfðu verið greindir með allt ofantalið. 22% þátttakenda hafði ekki fengið neina greiningu.  

Næstum 89% segja það mjög líklegt að þeir myndu mæla með námskeiðinu við einstakling í svipaðri stöðu og 
þeir voru í. Af þessum hópi voru fjölmargir sem tóku fram að þeir hefðu þegar mælt með námskeiðinu við aðra 
og í framhaldinu hefði viðkomandi sótt námskeið. Einungis 4 einstaklingar sögðu að það væri mjög eða frekar 
ólíklegt að þeir myndu mæla með námskeiðinu. 

Þessi spurning þykir hafa gott forspárgildi um framtíðarviðskipti í hefðbundnum þjónustukönnunum.  

Tekin voru tíu djúpviðtöl eftir að niðurstöður lágu fyrir. Talað var við fimm karla og fimm konur. Fjóra á 

höfuðborgarsvæðinu,  þrjá í Borgarnesi og þrjá á Sauðárkróki. Allir þátttakendur höfðu setið Aftur í 

nám en þrír einnig Skref til sjálfshjálpar í ritun og lestri. Um var að ræða hálftíma viðtöl. Áhersla var 

lögð á að fá upplýsingar um eftirfarandi: 

·  Almennt um skólagöngu 

·  Almennt um námskeiðin 

·  Varð viðkomandi fyrir einelti og af frá hendi hvers 

·  Hvernig væri hægt að fylgja námskeiðinu betur eftir 

·  Hvernig reyndist hvatamaður 

·  Hvort fólk er ánægt með nöfn námskeiðanna 

Margt fleira kom upp í djúpviðtölunum og eru þau atriði tíunduð í kaflanum “annað”. 

„Mér leið vel í barnaskóla“ segir þessi viðmælandi minn. Hún var í heimavistarskóla og segir að 

hópurinn hafi verið þéttur og skemmtilegur. Hún var lengi að læra að lesa en hún fékk ekki 

stuðning heima enda hafi verið meiri áhersla á vinnu en nám. Í dag les hún eitthvað sér til 

skemmtunar en stundum segist hún lesa mjög vitlaust. „Stafsetningin var verst“. Á 

unglingsárum fór hún í skóla í þorpinu og þá tóku við getuskiptir bekkir og þar  lenti hún í verri 

bekknum, tossabekknum. Hún segir að það hafi verið mjög letjandi en fram að því hafði hún 

flotið með straumnum.  

Eftir grunnskóla lá leiðin í fjölbrautaskóla. Hún segir að hún hafi ekki getað fengið mikinn 

fjárhagslegan stuðning að heiman og henni hafi fundist hún þurfa að sjá fyrir sér og því flosnað 

upp úr skóla strax á fyrstu önninni. En hún viðurkennir líka að „... henni hafi legið á að komast 

út í lífið“.  

Eftir Aftur í nám dreif hún sig í frekara nám og kláraði iðnnám. Hún segir að sér þætti 

spennandi að fara í grunnmenntaskólann en hefur ekki gert upp hug sinn.  

Hún hefur alltaf verið mjög kvíðin ef hún hefur átt að skila einhverju skriflegu; lagði mikla 

áherslu á að fá einhvern til að lesa yfir fyrir sig.  

Hún myndi gjarnan vilja fá leiðréttinguna inní grunnskóla. Segir börn vera miklu móttækilegri 

með leir en fullorðnir og þannig væri hægt að hjálpa þeim strax. Hún segist sjálf eiga barn í 

menntaskóla sem sé lesblint en hún hafi ekki haft efni á því að senda það í leiðréttingu. Það 

hafi verið algjör forréttindi að komast í hana í gegnum Aftur í nám.  

Þessi viðmælandi minn bjó á mörgum stöðum þegar hann var að alast upp og gekk í marga 

skóla. Grunnskólagöngu hans lauk þegar honum var vikið úr skóla. En þá hafði hann þurft að 

sitja tvisvar í 12 ára bekk og var því ári eldri en samnemendur hans. Hann var líka settur í 

stuðningskennslu sem hann segir hafa gert lítið fyrir sig, enda eyddi hann mestum tíma í að 

púsla. Hann segist hafa verið mjög óþekkt barn og oft hafa verið rassskelltur 

Hann segist alltaf hafa fengið þau skilaboð að hann væri vitlaus og oft verið hundsaður í skóla. 

Hann segist hafa verið lengi að læra að lesa og enn í dag vera seinlæs, „... svo er ég 

hræðilegur í stafsetningu“.  Hann segir að það hafi aldrei hvarflað að sér að fara í meira nám 

eftir að grunnskólagöngu lauk. Margir af hans félögum hafi hins vegar haldið áfram, flestir í 

iðnskóla og hann segir að það hefði verið sú leið sem hann hefði kosið. Eftir námskeiðið Aftur í 

nám hefur hann hugsað um að fara í frekara nám en heimilisaðstæður hans leyfa það ekki að 

sinni.  

Hann segir að hann hafi verið góður í íþróttum og yfirleitt átt ágætan félagahóp og það hafi gert 

flutningana bærilegri. Yfirleitt hafi hann farið inn í nýja hópa sem foringi til þess að fela það 

hvað hann væri illa staddur í skólanum.  

Fór strax að bera á lesblindu í grunnskóla þótt hann áttaði sig ekki á því fyrr en löngu seinna. 

Hann átti því við námsörðugleika að etja strax. Grunnskólavistin var bærileg því að 

skólafélagarnir voru svo fínir, en hann fékk strax tossastimpil. Hann var ekki í íþróttum og 

reyndi því að fara þá leið að vera töffari, „... annars var krökkum ekki strítt af samnemendum 

sínum“.  Það var fyrst og fremst lesturinn sem var vandamál ekki stærðfræði. „Ég á ekkert 

sérstaklega góðar minningar úr grunnskóla og ég kveið mikið fyrir að fara í framhaldsskóla“.  

Hann segir að hann hafi alltaf verið mjög kvíðinn, sérstaklega ef hann á að taka próf. Hann 

segist þó ekki vita hvort kvíðinn er afleiðing lesblindunnar en vissulega hafi hún háð honum frá 

unga aldri.  

Hann tók ársfrí eftir grunnskóla en fór svo í iðnskóla og kláraði fyrstu önnina en hætti á seinni 

önninni. Hefur prófað að fara í bóklegu fögin en það gekk illa. 

Hann stefnir á frekara nám en hefur enn ekki gefið sér tíma í það. Hann langar að fara á 

Bifröst.  

Hún gekk í grunnskóla í sínum heimabæ. Eftir grunnskólapróf fór hún eina önn í fjölbraut „... 

helst til að fylgja félögunum enda var ég komin með ógeð á skóla“. Hún segir að sér hafi 

gengið ágætlega í sögu og landafræði og þar hafi nægt henni að fylgjast með kennaranum, las 

aldrei bækurnar en fékk ágætar einkunnir.  

Hún fór á Brautargengisnámskeið og sagði að þar hefði hún náð upp sjálfstraustinu.  

Núna hefur hún lokið námi í frá Háskólanum á Hólum. Það nám gekk vel.  

Hún ólst upp á ��"��,1���
""
  og gekk þar í skóla. Hún segist hafa „... slarkast í gegnum fyrri 

hlutann en var lengi að læra að lesa og það háir mér“. Ellefu ára las hún sína fyrstu bók til 

skemmtunar en það var mikið lesið fyrir hana heima. Stafsetningin er það sem er erfiðast og 

það hafi sigið mjög á ógæfuhliðina þegar foreldrar hennar hættu að geta hjálpað henni við 

námið.  

Hún fór eina önn í fjölbrautaskóla en lenti í verkföllum og hætti. Núna hefur hún verið í námi 

sem sniðið er að þörfum atvinnulausra. Það nám gengur vel enda leggi hún mikla vinnu í 

námið.  

Hún segir að skilaboðin hingað til hafialltaf verið neikvæð, bæði frá skólanum og umhverfinu. 

Hún hafi alltaf verið hæg og það háð henni.  

Gekk alla tíð í skóla í sínum heimabæ. Fékk greiningu á lesblindunni 10-12 ára gamall. Fram 

að því og eftir það fékk hann lágar einkunnir í skóla og segist sjálfur einungis hafa lært „af viti“ 

það sem hann vildi en hunsað hitt. Hann fékk lítinn sem engan stuðning heiman frá sér en 

lesblinda er þekkt í fjölskyldunni.  

Í 10. bekk var á hinn bóginn boðið uppá sjóvinnu, sem var verkleg, og siglingafræði. Í því var 

hann hæstur og fékk „pungapróf“. 

Um fertugt fór hann svo aftur í skóla að áeggjan fjölskyldumeðlima sem eru kennarar og kenna 

við fjölbrautaskólann. Hann segir að hann hafi alltaf langað til að læra eitthvað. Það erfiðasta í 

náminu er að vera með miklu yngri krökkum sem eru mun fljótari að hugsa. Einnig finnst 

honum erfitt að taka próf.  

Hann segir það vonlaust fyrir lesblinda að taka t.d. dönsku og ensku á sömu forsendum og þeir 

sem ekki eru lesblindir.  Hann hefði haft áhuga á að taka þá kúrsa hjá símenntunarstöðinni. 

Einnig væri rétt að fólk fengi að fara í raungetumat og fá metið það sem þeir kunna. Hann 

segist fá mikinn stuðning frá skólanum. T.d. sérúrræði varðandi próf, einn kennari hefur lesið 

bækur fyrir hann inn á spólur, hafa tölvu inn í tímum og fleira slíkt. Enda hefur námið gengið 

vel.  

Viðmælandi minn skipti oft um grunnskóla, missti föður sinn ungur og flutti oft og ólst upp við 

fremur þröngan kost. 

Byrjaði í Landakotsskóla, fór síðan um 10 ára aldur í Austurbæjarskóla. Fyrst fór hann í 

ágætan bekk en eftir mánaðartíma var hann færður og settur í tossabekk. Eftir það hafi hann 

ítrekað og eingöngu fengið þau skilaboð að hann væri tossi, enda gekk honum hvorki vel í 

lestri né skrift. Hann var hins vegar mjög góður í reikning, en þess fékk hann ekki að njóta. 

Sjálfstraustið var því mjög lítið. Hannlauk grunnskólaprófi í skóla í Breiðholti og segir að þar hafi 

hópur af krökkum sem ekki gekk vel í skóla haldið hópinn. Þetta hafi verið ágætur hópur en þó 

hafi margir rú þessum hópi orðið áfengi og óreglu að bráð. Hann segir að við lok grunnskólans 

hafi skilið á milli þeirra sem fóru í landspróf og hinna. Þeir sem voru í landsprófi hafi litið stórt á 

sig og það voru þeir sem héldu áfram í bóknámi.  

Hann ákvað strax að fara í iðnnám. Hann byrjaði í húsasmíði en gafst upp og fór að vinna. 

Seinna kláraði hann annað iðnnám en segir að það hafi verið mikið átak. Hann segist hafa 

mætt í alla tíma og verið ákveðinn í að standa sig en einnig verið „skíthræddur“. Meistarinn 

hans, sem einnig kenndi honum, aðstoðaði hann við námið.  

Hann er nú langt kominn í námi við Kennaraháskólann og hyggst sækja sér kennsluréttindi, 

ekki endilega til að kenna heldur til að sanna fyrir sjálfum sér að hann geti lært. Erfiðast finnst 

honum að koma einhverju á blað, enda hafi hann skipulega reynt að forðast að skrifa. Hann 

hefur ekki sagt frá því að hann sé lesblindur og því ekki fengið nein sérstök úrræði í skólanum 

en nýtur aðstoðar sinna nánustu. Hann segir að vissulega þurfi hann að leggja meira á sig en 

flestir aðrir nemendur en það sé þess virði. Það hafi á hinn bóginn verið stórt skref að stíga að 

drífa sig af stað í nám og í fyrstu hafi hann verið „skíthræddur að hann myndi ekki standa sig“.  

„Var með þokkalegar einkunnir í barnaskóla en sýni ekki börnunum mínum einkunnir úr 

gagnfræðaskóla“ segir hún. 

„Það var alltaf pirrelsi heima þegar verið var að láta mig lesa“ segir hún. Hún lærði hvernig 

orðin litu út en lærði í raun ekki að stafa. Stuðningurinn var mjög lítill heima fyrir, „... þar átti 

maður bara að standa sig“. Enda lagði hún mikla vinnu á sig síðar þegar sonur hennar var að 

byrja að læra að lesa og hún fann að hann átti við sömu vandamál að stríða og hún sjálf. Hún 

sagði að þar hefði sannast hvernig æfingin skapar meistarann, því í nokkur ár var hún 

heimavinnandi og las með syni sínum daglega, oft marga tíma á dag. Hún segir að þolinmæði 

hafi verið það sem hafi komið þessu á koppinn.  

„Ég náði aldrei að festa hugann við námsefnið, hvort sem það var lesblindunni eða öðru um að 

kenna“. Enda fékk hún að heyra að hún væri áhugalaus nemandi.  

Hún hefur gagnfræðapróf. „Mér leið aldrei vel í gagnfræðaskóla og fékk alltaf lélegar einkunnir“. 

En þó þurfti hún að standast ákveðnar lágmarkskröfur því að hún vildi vinna og stundum var 

gefið frí t.d. við uppskipanir en þá fengu bara þeir frí sem sýndu ákveðinn árangur.  

Hún segir að það hafi alltaf fylgt sér eins og skuggi að hafa ekki farið í meira nám. Það hafi 

alltaf verið draumurinn. En hún hafi alltaf haldið að hún gæti ekki lært. Hún hafi því í gegnum 

tíðina verið duglega að sækja sjálfsstyrkingarnámskeið. 

Eftir að hafa farið í Aftur í nám fór hún svo í HR í nám sem nefnist viðurkenndur bókari. Í því 

námi hjálpaði Kolbeinn leiðbeinandinn hennar úr leiðréttinganáminu henni að fá lengri próftíma. 

Hún segir að það hafi komið að góðum notum. Hún bendir hins vegar á að t.d. bakveikt fólk fái 

án fyrirhafnar lengri próftíma en hún hafi þurft talsvert að hafa fyrir þessu. Hún bendir á að það 

sé mikið álag fyrir fólk að fara í nám aftur eftir 30 ár og ekki minnki álagið þegar við bætist 

lesblinda og prófkvíði vegna hennar. Enda sagði hún að lesblindan hefði komið sér í koll. Hún 

hefði gleymt alls konar smáorðum, það hefði hún séð á prófsýningu. Hún sagði að á hinn 

bóginn hefði henni gengið vel að tileinka sér námið og átt auðvelt með að einbeita sér. Enda 

hefði árangurinn verið góður.  

Hún segist hafa verið heppin því þegar hún byrjaði að vinna voru ritarar sem sáu um allar 

bréfaskriftir. Hún þurfti því ekki að afhjúpa lélega stafsetningu. Hún fékk tækifæri í vinnunni og 

stóð sig vel. Þegar hún kom aftur eftir fæðingarorlof hafði tölvupóstur hins vegar tekið við af 

riturum og það var streituvaldur. Þá höfðu vinnuveitendur hennar hins vegar falið henni meiri 

ábyrgð og höfðu trú á henni. Hún segist því hafa komið sér upp ákveðinni tækni við skriftir sem 

hún noti og það gangi ágætlega. „Lesblindan er því ekki að há mér alla daga, en ég þarf að 

hafa meira fyrir lífinu“.  

Hún lauk grunnskólaprófi með ágætum árangri í sumum fögum. Það þakkar hún því hversu 

samviskusöm hún var á þeim árum og hversu mikið skólaeinkunn hafði að segja. Á hinn 

bóginn voru það prófin sem drógu hana niður og stundum féll hún. Hún segist hafa verið í 

sérkennslu allan grunnskólann en segir það hafa verið styrk þar sem hún var best í þeim hópi. 

Fór í greiningu á lesblindu hjá taugasérfræðingi. Hún var ómálga til sex ára aldurs og á föður 

og systkini sem eru lesblind.  

Hún heldur því fram að hún hafi alltaf verið með lakari kennara þar sem skipt hafi verið í bekki 

eftir getu og þeir sem voru í „betri“ bekknum fengu betri kennara. Hún hafi alltaf verið hæst í 

lakari bekknum. Hún segir að skilaboðin sem send voru til þeirra sem lakari voru hafi verið 

„ætlar þú að vinna á kassa í Bónus allt þitt líf?“.  

Eftir grunnskólapróf fór hún í menntaskóla og var þar í 5-6 ár og á enn eftir 30 einingar. Hún 

hefur farið í suma áfanga margoft en segist ekki taka það á nokkurn hátt nærri sér og hana 

skipti það engu hvað öðrum finnist um það. Þar segir hún að heimavinna hafi hætt að telja til 

einkunna og þess vegna hafi námsárangurinn farið niður á við. Hún tók þátt í leiklist í 

menntaskóla og það var gott fyrir sjálfstraustið.  

Eftir að hafa verið í menntaskóla í 5-6 ár og hafa farið í Aftur í nám, fór hún í iðnskólann á 

listnámsbraut og ætlaði að undirbúa sig fyrir arkitektanám en námið stóð ekki undir væntingum 

og hún hætti. Hún leggur áherslu á að úrræði vanti sérstaklega varðandi próf. Hún segir að 

símat eða munnleg próf myndu henta henni betur. Hún fari alltaf illa út úr prófum hversu vel 

sem hún kunni efnið. Það séu hins vegar dýrari úrræði og því sé þeim ekki beitt.  

Hún stefnir á frekara nám. Klára stúdentspróf og ætlaði svo í leikskólakennarann en finnst 

námið of langt fyrir lág laun. Núna er hún í fæðingarorlofi.  

Þessi einstaklingur kláraði grunnskóla og fór svo í bifvélavirkjun í iðnskólanum og kláraði allt 

verklegt. Eftir að hafa farið í Aftur í nám fór hann í flugnám og er að verða búinn með allt þar. 

Hann benti á hversu miklu auðveldara væri fyrir sig að taka krossapróf eins og í flugnáminu. 

Hann var greindur lesblindur í grunnskóla en fékk mjög lítinn stuðning frá skólayfirvöldum, 

sérstaklega fram til 12 ára aldurs. Hann sagðist þó hafa orðið læs, en varð aldrei hraðlæs. Í 

samræmdu prófunum fékk hann að taka prófin annars staðar og fékk lengri tíma en aðrir 

nemendur.  

Hann sagði að strax í sex ára bekk hefði komið fram hversu mikið hann dróst aftur úr. Hann fór 

því þá leið að vera mjög óþekkur. „Ég lék trúðinn“. Ég var lélegur í öllu og fannst leiðinlegt í 

skólanum og gerði allt með hangandi hendi. Hann varð óvinsæll vegna þess hve óþekkur hann 

var.  Verst var stafsetninginn. Hann var settur í sérkennslu og var þar meira og minna að hans 

sögn með krökkum sem voru seinþroska. Hann segir að sjálfsmat sitt hafi verið mjög lágt 

þegar hann lauk grunnskóla og honum leiddist mikið í skólanum.  

Móðir hans reyndi eins og hún gat að hans sögn að hjálpa honum í þessum hremmingum en 

varð lítið ágengt. Hann fékk t.d. ekki kennslu í einu fagi vegna þess að kennarinn neitaði að 

kenna honum og þótt móðir hans færi með málið fyrir fræðsluyfirvöld bæjarins þá varð 

ákvörðun kennarans ekki breytt.  

Hann valdi að fara í iðnskólann þar sem minna er um bóklegt nám en hætti og fór að vinna. 

Hann segir að í iðnskólanum hafi hann getað lokið verkefnunum og sú skólavist hafi verið miklu 

ánægjulegri. Hann segir að hann gæti aldrei farið t.d. í háskóla vegna þess að hann gæti aldrei 

lokið lokaritgerð og vill að aukið tillit sé tekið til fólks í hans sporum. Stafsetningin sé alls ekki 

nógu góð og hann þurfi að lesa oft yfir ef hann er að senda eitthvað frá sér. Hann reynir eins og 

hann getur að komast hjá því að skrifa, helst að hann skrifi sms smáskilaboð.  En segir að 

hann hafi lært að lesa yfir.  

Hún segir það hreina tilviljun að hún hafi farið á námskeiðið. Vinkona hennar hafi ætlað og hún 

fór í raun með henni til að fara á rúntinn. Hún segir á hinn bóginn að það hafi runnið upp fyrir 

henni að það var verið að tala um hennar vandamál og dreif sig með vinkonu sinni.  

„Davis leiðréttingin var frábær“ segir hún. En einnig var sjálfseflingin mikil að hennar sögn, 

lífleiknin og íslenskan, þetta voru þau atriði sem komu henni að mestu gagni. Þó leirinn hafi 

tekið mikinn tíma á námskeiðinu þá fannst henni þeim tíma vel varið og vill ekki stytta hann. 

Henni fannst tölvukennslan síst því nemendur hefðu verið svo mismunandi vel á veg komnir. 

Hún saknaði þess að ekki væru kennd tungumál og stærðfræði, sem væri gott veganesti ef 

fólk ætlaði í áframhaldandi nám.  

„Það var ótrúlega auðvelt að fara í Aftur í nám og ég fékk mikinn áhuga á að halda áfram í 

námi.“ Hún notar í dag einbeitinguna og klukkuna.  

Hópurinn var góður og mikill munur að sitja ekki á skólabekk með 16 ára krökkum heldur 

fullorðnu fólki sem er komið til að læra og allir eru í sömu sporum. Kennslan var góð og það var 

mun sjálfsöruggari og sterkari hópur sem fór heim af námskeiðinu en hóf námið. 

Hann segir að hann hafi fengið allt annað viðhorf á námskeiðinu Aftur í nám en hann hafði 

nokkurn tíma fengið á sinni skólagöngu. Það hafi verið gert góðlátlegt grín af þessum 

erfiðleikum og sjálfstraust fólks byggt upp. „Að fá staðfestingu á að ég væri lesblindur en ekki 

vitlaus var gríðarlega mikilvægt fyrir mig“. Í kjölfarið hafi sjálfstraustið aukist til muna.  

Hann segir að námskeiðið hafi orðið til þess að hann sé mun betri í mannlegum samskiptum. 

Þar hafi viðmót þeirra sem stjórnuðu kennt honum mest. Einnig hafi hann lært að gefa sér tíma 

og hægja á sér, það hafi einnig verið gagnlegt.  

Hann hefði kosið að meiri áhersla væri lögð á stafsetningu því þar er hann veikastur. Hins 

vegar hafi áherslan á leirinn verið góð, þeim tíma hafi verið vel varið.  

Hann vildi gjarnan að hópurinn hefði haldið áfram að hittast en af því varð ekki. Kennararnir og 

umgjörðin hafi verið góð.  

„Það besta við námskeiðið var hvað sjálfstraustið jókst hjá manni, maður fékk viðurkenningu á 

því að maður væri ekki vitleysingur“. Hann segir að margt hafi verið vel gert á námskeiðinu. 

Byrjað hafi verið „... á fíflagangi og það var fínt“. Síðan hafi verið farið í leiðréttinguna sem hafi 

verið frábært. Honum fannst hæfilegur tími fara í leirinn þó svo að hann hafi ekki notað hann 

eftir námskeiðið. Hann segist fyrst og fremst hafa notað einbeitingu og hún hafi hjálpað honum 

mikið.  

Hann segir að það sé fyrst og fremst tímaleysi sem hamli því að hann noti aðferðirnar meira.  

Hópurinn var góður, ca 15 manns og náði ágætlega saman. Allir hafi verið á svipuðum stað í 

lífinu með tossastimpil í farteskinu og lítið sjálfstraust. Fólk sagði eitthvað um reynslu sína en 

það hefði mátt vera meira að hans sögn.  

Hann vissi að hann mátti hafa samband við ráðgjafa eftir að námskeiðinu lauk en sagðist ekki 

hafa gert það vegna þess að hann notaði ekki aðferðirnar og þá hefði hann ekki um neitt að 

tala. Hann segir þó að hann hefði viljað fá hvatningu frá ráðgjöfunum um áframhaldandi nám 

því hann sé kvíðinn að byrja í námi.  

Honum fannst kennarar standa sig vel og hæfilegum tíma hafi verið eytt í alla þætti námsins. 

Hann sagði að námið hefði ekki þurft að vera lengra, en saknar þess að hafa ekki farið beint í 

skóla eftir námskeiðið.  

Eins og allir viðmælendur sem tekið hafa bæði námskeiðin lítur hún svo á að Skref til 

sjálfshjálpar hafi verið framhald af námskeiðinu Aftur í nám. Henni finnast bæði námskeiðin 

góð en ólík. Hún segir að hún hafi áður verið búin að fara í gegnum sjálfsstyrkinguna og því 

hafi sá hluti ekki höfðað mikið til hennar. Hins vegar hafi stafsetningarhlutinn í Skref til 

sjálfshjálpar nýst henni mjög vel og henni hafi farið mjög mikið fram.  

Hún hefur ekki verið nógu dugleg að nota aðferðirnar sem kenndar voru því hún hafi áður 

komið sér upp minnisaðferð sem hún noti mikið.  

Hópurinn hafi náð vel saman og umgjörð námskeiðanna var góð og kennarar fínir. Hún 

saknaði þess þó að fólk talaði ekki meira saman um sameiginlega upplifun.  Einnig saknaði 

hún þess að ekki hefði verið nein stærðfræði kennd á námskeiðinu. Hún var ánægð með þann 

hluta sem sneri að leirnum og vildi ekki stytta hann. Hún vissi hins vegar ekki að hún hefði 

aðgang að ráðgjafa eftir námskeiðið og hafði því ekki nýtt sér það.  

Þessi kona hefur setið bæði námskeiðin. Fyrst Aftur í nám og síðan Skref til sjálfshjálpar. Hún 

segir að hún hafi mætt á námskeiðið með of miklar væntingar en samt hafi margt gott komið út 

úr því. Hún lítur á Skref til sjálfshjálpar sem framhald af Aftur í nám og finnst ekki hægt að bera 

námskeiðin saman.  

Hún segir að sjálfstraustið hafi aukist mikið á námskeiðunum. Einnig hafi verið mikil 

verkefnavinna og þjálfun og henni hafi farið mikið fram í lestri, lesskilningi og stafsetningu.  

Hún er ánægð með kennarana sem stöðu sig vel þó lausatök hafi verið hjá einstaka kennara. 

Hún vissi ekki að boðið væri uppá að hafa samband við ráðgjafa eftir að námskeiðinu lyki. Hún 

segist nota athyglispunktinn mikið og vera dugleg að púsla en þau höfðu verið hvött til þess. 

Einnig æfir hún sig mikið í lestri.  

Þessi viðmælandi hefur tekið bæði námskeiðin, fyrst Aftur í nám og síðan Skref til  sjálfshjálpar 

í ritun og lestri. Hann segir að áður en hann sótti námskeiðin hafi hann aldrei lesið sér til 

skemmtunar og oftar en ekki lesið vitlaust, m.a. fyrirsagnir blaðanna. Hann hafi aldrei skrifað 

tölvupósta. 

Hann lítur svo á að Skref til sjálfshjálpar hafi verið framhald af Aftur í nám. Þannig var ekki 

hægt að fá hann til að bera námskeiðin saman. Þau hafi bæði verið góð og kennt honum 

ákveðna hluti.  

Á Aftur í nám var farið í gegnum hvað amaði að og hvaða leið bæri að fara. Einnig byggt upp 

sjálfstraust og þér gert ljóst að „... þú gætir lært en værir ekki hálfviti“.  Á skref til sjálfshjálpar 

hafi fólk svo æft aðferðir, að lesa og réttritun. Þarna voru kenndar aðferðir sem hann hafði 

aldrei heyrt um á sinni skólagöngu.  

Honum fannst kennararnir standa sig vel, menn hafi unnið á jafnréttisgrundvelli og byggt vel 

upp sjálfstraust þátttakenda.  

Hann hefði kosið að bæði námskeiðin væru lengri þannig að hann hefði náð að tileinka sér 

efnið betur. Sérstaklega íslenskuna sem kennd var á Skref til sjálfshjálpar. Hann sér einnig 

tækifæri í því að fólk með lesblindu geti tekið ákveðin framhaldsskólanámskeið hjá 

símenntunarstöðvum með þeim aðferðum sem henta hópnum betur.  

Hann segir að vinnuveitandinn sinn hafi í raun sent sig á námskeiðið en hann var frekar á leið  

á tölvunámskeið. „Námskeiðið var mjög gott og hefur hjálpað mér mikið“ segir hann. Þarna hafi 

verið hópur af fólki í sömu stöðu og hann sjálfur og það hafi veitt honum öryggiskennd.  

„Maður kemur inní námið, fer í gegnum leiðréttinguna og uppgötvar að maður er ekki 

heimskur“. Hann tiltekur að lesskilningurinn hafi aukist til muna. Það að þurfa að lesa, loka 

bókinni og segja frá því sem stóð í textanum hafi verið honum gríðarlega mikil hvatning. Hann 

sé farinn að lesa mun meira og leiðréttingin hafi virkilega komið honum af stað.  

Tæknin og aðferðirnar sem kenndar voru hefðu nýst honum vel en „...ég er þó ekki nógu 

duglegur að leira heima“. Leirinn hafi hjálpað til þó svo að hann noti hann ekki í dag. „Það er 

ekki leti að ég nota ekki aðferðirnar ég hef bara ekki náð að tileinka mér þær“. Þó segist hann 

hafa góðan sjálfsaga.  

Að hans mati var hópurinn sterkur og hann segir að margir hafi farið áfram í 

grunnmenntaskólann og haldið svo áfram námi. Í hans tilfelli hafi námskeiðið orðið til þess að 

hann dreif sig í frekara nám. Hann saknaði þess þó að hópurinn skyldi ekki ræða meira 

persónulega upplifun fólks og særindi í skóla. Hann sagðist halda að það hefði verið gott fyrir 

hópinn að opna sig fyrir fólki sem hefði upplifað það sama. Hann tiltók sérstaklega hversu gott 

hefði verið að þurfa að tjá sig fyrir framan hópinn og það hefði gert sér gott þegar leikari hefði 

mætt og þá hefðu þau þurft að standa upp og segja eitthvað.  

Hann hefur hitt sinn ráðgjafa reglulega síðan og farið í gegnum markmiðasetningu. Þetta segir 

hann að hafi reynst honum vel.  

Kennarar hafi verið góðir nema íslenskukennari sem kom inn á síðustu stundu og náði ekki 

alveg til hópsins.  

Hann benti á að hann þekkti talgervla og hefði keypt slíkan fyrir son sinn sem ætti við sama 

vandamál að etja. Það væri þó mjög dýrt úrræði og gott væri ef fólk í þeirri stöðu gæti sótt um 

styrk. Myndi gjarnan vilja sjá skólana nota talgervla meira.  

„Mig langaði að komast að því hvort ég væri lesblind og þess vegna fór ég á námskeiðið en 

líka af forvitni“. Í raun háir lesblindan henni ekki í dag því hún notar ákveðnar leiðir sem henni 

finnst virka vel. Hún notar ekki leiðréttingaforrit því hún segir það hægja svo á allri tölvuvinnslu.  

Henni líkaði námskeiðið vel og segir að það að ekki hafi verið próf hafi verið hvetjandi. Hún 

segir að námskeiðið hafi að hluta verið laust í reipum. T.d. hafi þau ekki fengið að ræða við 

námsráðgjafa eins og lagt var upp með. Þó hafi kennararnir staðið sig prýðilega. Einnig hefði 

verið bagalegt í tölvukennslunni hve misjafnlega fólk var statt. Sumir hefðu ekki kunnað að 

kveikja á tölvu meðan aðrir, þ.á m hún, hefði unnið á tölvur alla daga. Þau sem voru vel stödd 

hefðu því litla kennslu fengið en hún sagðist gjarnan hefði viljað læra betur á word eða exel og 

nýta þannig tímann. Henni fundust  aðferðirnar sem kenndar voru góðar. Hún noti punktinn í 

dag en sé ekki að leira. Hún hefði hins vegar notað leirinn þegar hún hefði farið í enskunám 

eftir að „Aftur í nám“ lauk. Einnig segist hún nota jafnvægisæfingar.  

Hún var ánægð með hópinn sem hefði einkennst af samkennd. Þau hafi verið mjög 

misjafnlega stödd en það hafi ekki haft nein áhrif; öllum leið vel.  

Hún segir að móðir sín hafi heyrt af námskeiðinu og sagt sér frá því. Hún hafi drifið sig og henni 

hafi líkað námskeiðið vel. Sjálfstyrkingin hafi verið góð og aukið sjálfsöryggi hennar. Það hafi 

einnig verið gott að fræðast og fá að vita hver orsökin væru. Þarna hafi allir verið í sömu 

sporum og því verið samkennd í hópnum.  

Hún þurfti ekki að taka íslensku hlutann þar sem hún hafði lokið honum í menntaskóla og var 

ánægð með það. Mikill tími hafi farið í leirinn, en þó ekki of mikill þó svo að hún leiri ekki dag. 

Einnig hafi „punkturinn“ reynst vel og hún noti hann í dag og stafsetningin hafi batnað. 

Kennarar hafi staðið sig vel og aðstaða verið til fyrirmyndar. Kostnaðurinn hafi ekki verið 

fyrirstaða í hennar tilviki þar sem hún hafi fengið styrk frá Eflingu.  

Hún sagði að góð stemming hefði verið í hópnum; hún hefði verið yngst. Stemmingin hafi fyrst 

og fremst verið hvatning til að halda áfram í námi enda hefðu flestir stefnt að því.  

“Það var móðir mín sem ýtti mér á námskeiðið” sagði 25 ára höfuðborgarbúi. Hann sagði að 

lesblindukennarinn hefði seinna sagt honum að það væru ekki réttar forsendur til að hefja slíkt 

nám; hann hefði meira verið að þóknast móður sinni. Honum finnst námskeiðið engu að síður 

hafa nýst sér mjög vel og sjálfstraustið hefði aukist til muna. Það hefði þó ekki gerst fyrr en 

seinna.  

Hann var hrifnastur af leiðréttingunni og einkakennslunni með leirinn en tiltók einnig 

íslenskukennsluna. Hann vill ekki stytta þann hluta sem snýr að leirnum en gjarnan auka við 

íslenskunámið. Hann var sérstaklega ánægður með hversu góðum tökum hann náði á 

dúskboltunum og sagði að stafsetningin hjá sér hefði lagast töluvert eftir leirinn þótt hann hafi 

ekki trú á að hann geti náð henni fullkomlega. Hann hefur ekki tileinkað sér leiðréttingaforrit. En 

á námskeiðinu hafi verið ýtt við hlutum á óhefðbundin hátt og það hefði hentað honum vel.  

Á námskeiðinu kynntist hann flugmanni en hann hafði alltaf langað að læra flug. Eftir 

námskeiðið fannst honum hann loks hafa þann kjark sem til þurfti og lét verða af því og er nú 

að ljúka námi. Hann heldur því fram að gott gengi hans í flugnáminu sé námskeiðinu að þakka 

vegna hins aukna sjálfstrausts sem hann öðlaðist.  

Hann sagðist hafa notað aðferðirnar fyrst eftir að námskeiðinu lauk en síðan hefði fjarað undan 

því. Hann hugleiddi að hringja í kennarann og fá hjá honum upprifjun en lét ekki verða af því. 

Hann sagði þó að aðferðirnar virkuðu ennþá því það hjálpi að rifja þær upp. Umgjörð 

námskeiðsins var góð að hans sögn.  

Hún segist aldrei hafa orðið fyrir stríðni eða einelti í heimavistarskólanum. En tossastimpillinn 

hafi verið fastur við hana.  

Honum finnst hann fyrst og fremst hafa orðið fyrir einelti frá kennurum sem litu alltaf á hann 

sem tossa, hundsuðu hann og gáfu honum ekki þau tækifæri sem honum finnst hann hafa átt 

skilið. Þetta hafi meira átt við um yngri kennara en eldri kennararnir hafi í meira mæli látið hann 

njóta vafans.  

Hann segir að á tímabili hafi hann verið gerandi í einelti. Eins og fram kemur að framan þá fór 

hann yfirleitt inn í hópana sem foringi til þess að leyna lélegri lestrarkunnáttu. Hann segist aldrei 

hafa orðið fyrir einelti af hendi samnemenda.  

Hann var lagður í einelti af kennaranum sínum allan grunnskólann. „Hann klifaði bara 

endalaust á því að ég væri tossi“. Hann segist þó ekki hafa orðið fyrir neinu einelti frá 

samnemendum sínum.  

Hún varð fyrir miklu einelti frá sjö ára bekk. Átti enga vini í skóla nema systur sína sem var eldri 

en hún. Það var greinilegt að eineltið hafði verið slæmt en um það vildi hún ekki tala.  

Kennararnir lögðu hana ekki í einelti en þeir komu heldur ekki til hjálpar. Hún segist allan 

grunnskólann hafa reynt að láta fara eins lítið fyrir sér og hún gat. Þetta hafi aldrei verið rætt, 

ekki einu sinni við systir hennar sem þó var með henni í skóla.  

Hún varð fyrir talsverðu einelti og ber þess merki. Hún segist hafa verið feitur krakki og því hafi 

henni verið mikið strítt og þess vegna reynt að láta lítið fyrir sér fara. Hún hafi ekki fengið 

tossastimpil því það hafi verið krakkar með henni sem voru verr stödd en hún.  

Honum finnst hann fyrst og fremst hafa orðið fyrir einelti af hálfu kennara. Hann hafi farið í 

greiningu hjá lækni á Akureyri. Hann kom svo aftur í skólann og sagði kennaranum frá 

greiningunni. Þá tók kennarinn hann upp og sagði honum að lesa fyrir bekkinn sem hann vildi 

ekki gera. „Þá býður hann mér að koma upp að töflu þar sem hann gerir lítið úr mér og segir að 

ég sé aumingi sem nenni ekki að læra og hvetur til þess að aðrir nemendur hlægi að mér“.  

Honum finnst að hann hafi orðið fyrir einelti af hálfu skólans. Þegar hann er tíu ára skipti hann 

um skóla. Gekk þá illa í lestri en var mjög góður í reikningi. Eftir mánuði í nýja skólanum var 

hann færður úr sínum bekk og í tossabekk. Seinna meir þegar hann lauk grunnskóla fær hann 

aftur þau skilaboð frá skólanum sínum að hann hefði ekkert í menntó að gera, „... ég væri of 

vitlaus“.  

Annars finnst honum einelti frekar koma frá samfélaginu sem gefur þau skilaboð að allir sem 

eiga erfitt með lestur og stafsetningu séu vitlausir.  

Hann segist oft hafa verið einmana í æsku. Hann hafi verið lítill eftir aldri og ekki eins klár og 

hinir. „Maður þorði ekki að taka skrefið áfram, hafði ekki sjálfstraust í það“.  Hins vegar hafi 

hann verið sterkur félagslega, góður í íþróttum og því hvorki orðið fyrir stríðni né einelti frá 

skólafélögunum.  

Hún segir að henni hafi aldrei verið strítt eða hún lögð í einelti hvorki af kennurum né 

nemendum. Hún hafi verið sterk félagslega.  

Í grunnskóla segist hún hafa náð góðum árangri og því hafi hún aldrei orðið fyrir einelti eða 

stríðni. Þegar hún hafi komið í menntaskóla hafi hún fengið viðurnefndið „ljóskan“ og 

sjálfstraustið minnkað. Það hafi tengst því að geta ekki lært, þ.e.a.s. örsökin hafi verið 

lesblindan. Hún hafi þó alltaf vilja bæta sig.  

“ Ég er hlédrægur og mér líður ekki vel innan um ókunnuga. Þess vegna á ég fáa góða vini 

sem ég hef átt lengi”.  

Hann rifjar upp að þegar hann var sex ára og átti erfitt með að læra að lesa hefði hann komið 

sigri hrósandi í skólann þegar hann hafði loksins lokið við Litlu gulu hænuna. Mjög spenntur að 

fá að vita hvaða bók hann ætti að lesa næst. Þá sagði kennarinn honum að lesa hana aftur.  

Hann varð fyrir miklu einelti og stríðni. Hann gerir sér ekki grein fyrir hvers vegna en segist 

alltaf hafa verið mjög stór eftir aldri. Hann hafi fundið mjög fyrir því að vera öðruvísi en aðrir, 

bæði stór og ekki getað lært. Honum hafi því liðið mjög illa í skóla. Einnig varð hann fyrir áreiti 

vegna þess að hann „lék trúðinn“ og truflaði mikið kennslu. Þá hefði hann verið settur í 

sérkennslu og „látinn kubba sem örvaði mig ekki á nokkurn hátt og ég dróst bara enn meira 

afturúr“.  

„Það sem stendur uppúr í mínum huga varðandi námskeiðið er að það kom mér af stað aftur í 

nám“.  

Hún hefði kosið að hópurinn hefði verið kallaður saman eftir ákveðinn tíma og aðferðirnar 

rifjaðar upp. Hún segist ekki viss hvort sú hugmynd að skipta fólki upp í litla hópa og láta þá 

halda áfram að hittast hefði gengið upp.  

Hún hitti ráðgjafa eftir að hún lauk náminu og var mjög ánægð með það. Hún sagði að meiri 

áherslu hefði mátt leggja á að þátttakendur hefðu aðgang að ráðgjöfunum. „Maður þurfti að 

eiga allt frumkvæði sjálfur.“ 

Hann segir að hann hefði kosið að hópurinn hittist áfram en af því hafi ekki orðið. Hann telur að 

gott hefði verið að námskeiðshaldarar hefðu skipulagt fyrstu fundina og síðan hefði hópurinn 

haldið sjálfur áfram. Hann hafi ekki sjálfur leitað eftir eftirfylgni. 

Hann segir að í raun hafi hann klárað námskeiðið og eftir það hafi hann ekki notað þetta neitt 

nema punktinn. Hann telur að það hefði verið gott að halda áfram að hitta hluta hópsins, t.d. 

fjórir saman og leira og minna á aðferðirnar. 

Honum fannst að best hefði verið að fara beint í nám eftir námskeiðið og halda svo áfram að 

hitta hópinn t.d. mánaðarlega.  

Eftirfylgni var engin að hennar sögn. Hún sagði að fram hefði komið sú hugmynd í hópnum að 

hittast áfram og spila skrabbl, en það hefði ekki gengið eftir. Hún hefði gjarnan viljað það.  Hún 

segir að ef henni væri sagt að mæta þá myndi hún mæta og hélt að svo væri um fleiri.  

Henni finnst eftirfylgni ekki hafa verið nógu góð. Hún segir að það þyrfti helst að hringja í fólk og 

halda því við efnið. Hún hefði áhuga á að hitta annað fólk og leira. 

Honum fannst fyrst og fremst að það ætti að tengja námskeiðið meira framhaldsskólum þannig 

að auðveldara væri fyrir fólk að fara af námskeiðunum beint yfir í framhaldsskóla.  

 ����
�
��	�������'�
�2������!"���
�

Hann segir að hann myndi kjósa að hafa framhaldsnámskeið og hópurinn hans hafi farið fram 

á það en af því hafi ekki orðið.  

Honum finnst að eftirfylgni hefði mátt vera betri, t.d. með því að láta hópinn hittast áfram og 

styðja hann til þess í byrjun.  

Þótt hópurinn sem hún var í hafi verið góður og samhentur hefur hún ekki áhuga á að hitta 

hann aftur; myndi einfaldlega ekki gefa sér tíma til þess. Einhverjir voru duglegir að hittast í 

aukatímum meðan á náminu stóð, en hún var ekki ein af þeim. Þetta er sá þátttakandi sem 

virtist hafa fundið sér sína eigin leið og var nokkuð sátt með hvernig henni hafði tekist að 

nálgast þetta vandamál.  

Hún saknar þess að fylgja náminu ekki betur eftir. Sagði að það þyrfti hópinn til að fólk nýtti sér 

leirinn, „... maður sest ekki niður einn og fer að leira“. Enda væri miklu skemmtilegra að vera í 

hópi að leira. Hugmyndin sé hins vegar góð og hafi nýst henni vel.  

Varðandi hópinn sem hún var í sagði hún að hann hefði náð vel saman og hún hefði ekki á 

móti því að hitta þau aftur. 

Hún hitti ekki námsráðgjafa né aðra ráðgjafa eftir að námskeiðinu lauk og hafði í raun ekki 

neina skýringu á hvers vegna.  

Hann segir að hópurinn sem hann var í hafi verið mjög góður og hann hefði svo sannarlega 

verið til í að hitta hópinn eftir að námskeiðinu lauk. Hann segir að boðið hafi verið uppá að 

koma og leira og hann hafa farið nokkrum sinnum og það hafi gert sér gott en síðan hafi það 

fjarað út. Hann hefði kosið að Ron Davis kennararnir hefðu fylgt honum betur eftir.  

Hann hafði ekki nýtt sér að hafa samband við ráðgjafa eftir að námskeiðinu lauk en hafði ekki 

skýringu á hvers vegna. Hann hafði vitað um það úrræði en hafði ekki frumkvæðið sem þurfti.  

 „Við vinkonurnar ætluðum að vera hvatamenn hvor fyrir aðra en það gekk ekki upp.“ Hún veltir 

fyrir sér hvort betra væri að hvatamaðurinn væri úr nánustu fjölskyldu.  

Konan hans var hvatamaður en hún hefur þjáðst af þunglyndi og þess vegna hefur það ekki 

virkað sem skyldi.  

Hvatamaðurinn var konan hans. Þau skildu hins vegar svo það virkaði ekki sem skyldi. Hann 

er þó ekki viss um að hvatamaður eigi endilega að vera einhver fjær.  

3.��
���4���
��	���������#�2���������

Systir hennar kom með henni og var hvatamaður, en hún á við veikindi að stríða svo það hefur 

ekki virkað vel.  

Hún segist ekki hafa verið með hvatamann; það hafi hreinlega ekki verið neinum til að dreifa. 

Það hafi verið bagalegt.  

„Konan mín var hvatamaður og það virkaði ekki vel.“ Hún hefur alltaf aðstoðað mig á allan hátt 

en hún virkaði ekki sem hvatamaður.  

Hvatamaðurinn virkaði alls ekki hjá honum, hann mundi ekki hver það var.  

Það var ekki hvatamaður þegar hún sótti námskeiðið. 

 „Kærastinn minn var hvatamaður; þyrfti frekar að vera einhver utanaðkomandi. Það er svo 

auðvelt að segja að maður nenni ekki að leira þegar hann segir það“ segir hún. Væri miklu 

erfiðara að neita ef einhver utanaðkomandi myndi segja manni að mæta á ákveðinn stað til að 

leira.  

Móðir hans var hvatamaður hans. Það virkaði ekki vel og því náði það ekki tilætluðum árangri. 

Hann hafi hins vegar farið á leirdagana. 

 „Mér finnst Aftur í nám virka hvetjandi, gott nafn.“ 

 „Nafnið á vel við, hef engar athugasemdir við það.“ 

Aftur í nám, hvetjandi nafn, það sem kom mér af stað. Gefur til kynna að þetta sé fyrir þá sem 

þurfa smá aðstoð.  

Finnst ekkert að þeim.  

Bara fín 

Honum finnast bæði nöfnin virka vel.  

 ����
�
��	�������'�
�2������!"���
�

„Mér finnst nafnið ekki skipta neinu máli“.  

Titill námskeiðsins „Aftur í nám“ var það sem kveikti áhuga hennar. „Ef fólk langar í frekara 

nám þá er þessi titill til að kveikja í manni“. Hún var því mjög ánægð með nafn námskeiðsins.  

Ekkert sem stuðaði.  

„Ég hef alltaf kallað þetta lesblindunámskeiðið og það truflar mig ekki”.  

„Sá merkilegan þátt um daginn þar sem stelpa úr Dölunum, mikið lesblind, var búin að setja 

upp hvernig kerfið virkaði á Íslandi, það var athyglisvert.“ 

„Jákvætt hve umræðan er opin.“ 

Fram kom hjá fleiri en einum þátttakanda að hann sæi allt myndrænt, t.d. orðin sem myndir. 

„Ég er með mjög frjótt ímyndunarafl, frjórra en gengur og gerist.“ Þetta kom fram ítrekað í 

viðtölunum. 

Einn þátttakandi benti á að það ætti að láta krakka t.d. með athyglisbrest fá verkefni við hæfi, 

t.d. að laga hluti og þess háttar.  

„Ég held að við sem erum lesblind skipuleggjum okkur betur.“ 

„Ég hugsa í myndum, öll verk sem ég geri þarf ég að hugsa, jafnvel dreyma þau, hef frjótt 

ímyndunarafl.“ 

„Gott hvað umræðan í samfélaginu er opin um lesblindu, tossar eru ekki lengur til.“ 

„Það háir mér að skrifa niður og senda frá mér, það leynast alltaf vitleysur.“ 

„Ein vinkona mín sem er lesblind fór á námskeiðið og það hefur nýst henni vel því hún á 

lesblinda dóttur.“ 

„Ég þarf aldrei að mæla ég hef svo góða rýmisgreind að ég sé alltaf hvort hlutirnir passa.“ 

„Maður sér allt í myndum – ekki allir sem gera það.“ 

„Mér finnst umræðan í samfélaginu vera fullmikil og sumir nota lesblindu sem afsökun.“ 

„Ég er óvenju ratvís.“ 

·  Almennt séð ertu ánægð(ur) eða óánægð(ur) með námskeiðið ... sem þú sóttir? 

·  Myndir þú segja að námið hafi almennt komið að litlu eða miklu gagni fyrir þig? 

·  Myndir þú segja að þú hafir nýtt þér aðferðirnar sem kenndar voru á námskeiðinu vel 

eða illa eftir að námskeiðinu lauk? 

·  Notar þú eitthvað af þessum aðferðum í dag? 

·  (Þeir sem ekki nota einhverjar aðferðir) Hvers vegna notarðu ekki aðferðirnar? 

·  (Þeir sem nota einhverjar aðferðir) Hverjar notar þú helst?  

·  Líður þér betur eða verr með lestrar- og/eða skriftarörðugleikana eftir að þú fórst á 

námskeiðið ...? 

·  Myndir þú segja að námskeiðið hafi aukið eða minnkað sjálfstraust þitt, eða breytti það 

engu þar um? 

·  Lestu meira eftir námskeiðið? 

·  Hlustar þú meira á hljóðbækur eftir námskeiðið? 

·  Hlustar þú meira á rafrænan upplestur svo sem talgervla, Vefþulu eða Daisy diska eftir 

námskeiðið? 

·  Notar þú leiðréttingarforrit eða yfirlestrarforrit meira eftir námskeiðið? 

·  Skrifar þú meira eftir námskeiðið, annað hvort á tölvu eða á blað? 

·  Finnst þér skipta miklu eða litlu máli að námskeiðið ... telji til eininga í framhaldsskóla? 

·  Á hvaða hátt væri hægt að bæta stöðu fullorðinna með læsisvanda, að þínu mati, 

umfram það sem gert er í dag? 

·  (Þeir sem luku náminu fyrir 2009) Hefur þú farið í frekara nám eftir að þú laukst ...? 

·  (Ef já) Hvaða nám? 

·  Stefnir þú á frekara nám? 

·  (Ef já) Hvaða nám? 

·  Hefur þú áhuga á að sækja framhaldsnámskeið í ...? 

·  Næst langar mig að spyrja þig hvort þú hefur tekist á við eftirfarandi. Hefur þú tekist á 

við námsörðugleika? 

·  En læsisvanda? 

·  En skrifblindu? 

·  En talnablindu eða reikniblindu? 

·  Hefur þú orðið fyrir einelti? 

·  Hefur þú tekist á við ofvirkni og/eða athyglisbrest? 

·  En einbeitingarskort? 

·  En hefur þú tekist á við þunglyndi eða depurð? 

·  Nú koma spurningar um greiningar. Hefur þú verið greind(ur) lesblind(ur)? 

·  En skrifblind(ur)? 

·  En talnablind(ur)? 

·  En með ofvirkni og/eða athyglisbrest? 

·  En þunglynd(ur)? 

·  Hversu líklegt eða ólíklegt er að þú myndir mæla með námskeiðinu ... við einstakling í 

svipaðri stöðu og þú ert í? 

·  Er eitthvað fleira sem þú vilt koma á framfæri? 

·  Hvernig var skólaganga þín 

·  Hversu illa varstu/ertu stödd/staddur varðandi þína örðugleika 

·  Nafnið á námskeiðinu – er það lýsandi 

·  Hvað er gott/ slæmt við þetta námskeið 

·  Hvernig gæti það sem kennt er á námskeiðinu nýst þér betur 

·  Hvernig reyndist þinn hvatamaður þér 

·  Væri betra ef hann væri ótengdari 

·  Af hverju hefur fólk ekki nýtt sér ráðgjafa sem aðgangur er að (Aftur í nám) 

·  Hvernig myndir þú vilja sjá námskeiðinu fylgt eftir 

·  Hversu algengt heldur þú að einelti sé meðal þeirra sem eru lesblindir 

·  Hverjir eru gerendur í slíku einelti að þínu mati 

·  Varðst þú fyrir einelti 

·  Hver var gerandinn í þínu tilviki 

·  Beittir þú aðra einelti 

·   Hvernig leið þér í skóla 

·  Hvað er sem hefur komið sér best fyrir þig í lífinu varðandi lesblinduna 

